
 Аннотация: Мақолада бошланғич синф ўқитувчиси инновацион фаолиятининг 

асосий жиҳатларини очиб берилган. Унда бошланғич синфлардаги инновациялар кичик 

ёшдаги ўқувчиларни тарбиялаш ва таълим сифатини оширишга қаратилганлиги, 

таълимнинг янгиланиши ва янги мазмуни билан боғлиқ ҳолда методик ва муаммоли 

инновацион жараёнлар, илк таълим даврида инновацияларнинг жорий этишда кичик 

ёшдаги ўқувчиларнинг билим олишга бўлган иштиёқини ошириш, таълим 

технологияларини янгилаш, таълим хизматлари сифатини оширишга устуворлик бериш 

лозимлиги ҳақидаги фикрлар қаламга олинган. 

Маълумки, янги Ўзбекистон қуриш шароитида ривожланган мамлакатлар тажрибасида 

инновацион фаолиятни ташкил қилиш ва қўллаб-қувватлаш бўйича халқаро тажрибани 

ўрганиш масаласи таълим муассасаларида мутахассисларни касбий ривожлантириш ҳамда 

уларнинг инновацион фаолиятини такомиллаштиришга ҳам хизмат қилади. Замонавий 

таълим тизимида амалга оширилаѐтган инновацион жараѐнлар, аввало, инсон 

фаолиятининг барча соҳаларида рақамли технологияларидан фаол фойдаланиш билан 

боғлиқ ҳолда таълимнинг сифати ва самарадорлигини оширишга қаратилгандир. 

Инновацион фаолиятнинг моҳияти ва мазмуни таълим соҳасидаги ҳар қандай янгилик 

ўқитувчи томонидан амалга оширилгандагини юзага чиқади, бу эса, унинг касбий 

компетентлигига боғлиқдир. 

Ҳозирда мамлакатимизда инновацион технологияларга асосланган таълим-тарбия 

тизимини такомиллаштириш, унинг миллий заминини мустаҳкамлаш, ижтимоий фаол ва 

малакали, рақобатбардош кадрлар тайѐрлашни жаҳон андозалари даражасига кўтариш 

масалаларига оид тадқиқот ишлари олиб борилмоқда. 

Ж.Йўлдошев ―инновация (инглиз тилидан олинган ―Innоvation‖ янгилик киритиш) - тизим 

ички тузилишни ўзгартириш амалиѐт ва назариянинг асосий қисми‖, инновацион фаолият 

эса, ―янги ижтимоий талаблар билан аънанавий меъѐрларннинг мос келмаслиги. 

Амалиѐтнинг янгиланаѐтган меъѐрларни мавжуд меъѐрлар билан тўқнашуви натижасида 

вужудга келган мажмуали муоммоларни ечишига қаратилган фаолият‖ [1], деб 

таъкидлайди. 

―Инновацион фаолият тўғрисида‖ги Қонунида инновация, инновацион инфратузилма, 

инновацион лойиҳа, инновацион фаолият, инновациялар яратиш учун давлат буюртмаси, 

технологиялар трансфери, янги ишланма каби тушунчаларга изоҳ берилади. Жумладан, 

―инновация — фуқаролик муомаласига киритилган ѐки шахсий эҳтиѐжлар учун 

фойдаланиладиган, қўлланилиши амалиѐтда катта ижтимоий-иқтисодий самарага 

эришишни таъминлайдиган янги ишланма‖ деб, таъриф берилган бўлса, ―инновацион 

фаолият — янги ишланмаларни ташкил этиш, шунингдек ишлаб чиқариш соҳасида 

уларнинг ўтказилиши ва амалга оширилишини таъминлаш бўйича фаолият‖ [2] деб, 

таърифланади. 

Инновацияга ҳар қандай турдаги янгилик сифатида эмас, балки мавжуд тизимнинг 

самарадорлигини жиддий равишда оширадиган омил сифатида қараш лозим. Иқтисодий 

адабиѐтларда ―инновация‖ тушунчасига таъриф бериш учун турли хил ѐндашувлар пайдо 

бўла бошлади. Масалан, Э.А.Уткиннинг ѐндашувига кўра, инновация деганда ―ишлаб 

чиқаришга жорий этилган объект‖[3] тушунилади. 

Адабиѐтларнинг назарий-илмий таҳлили инновацион жараѐнни интенсивлаштиришга 

кўмаклашувчи қуйидаги омилларни ажратиш имконини беради:  

таълим муассасалари раҳбарларининг инновацион имкониятлари;  

ишлаб чиқилган комплекс лойиҳалар; 

лойиҳалар доирасида ва жараѐннинг ўзида маслаҳат бериш;  

ижтимоий-иқтисодий муҳит; д) инновацион жараѐн иштирокчиларининг улушли 

вазиятлари. Бундан инновацион жараѐн доимо маълум йўналишга эгалиги келиб чиқади. 

Улардан бири – бу педагогик фаолиятга йўналганлик. 

Сўнгги ўн йилликда мамлакатимизда мактаб таълими тизимидаги инновацион жараѐнлар, 

шу жумладан, бошланғич синфлардаги янгиликларниўрганишга жиддий эътибор 

қаратилмоқда.Замонавий бошланғич синф ўқитувчиси ўз фаолиятида янги услуб ва 

технологиялардан фойдаланишга тайѐр бўлиши керак.  

Бошланғич синф ўқитувчисининг инновацион фаолияти кичик ѐшдаги ўқувчиларда билим 

олишга қизиқишни ривожлантириш, уларнинг шахсини шакллантириш, таълим сифатини 

оширишга қаратилган. Бошланғич синф ўқитувчисининг инновацион фаолияти кўп 

қиррали ҳодиса бўлиб, таълим жараѐнига янгиликларни киритиш билан тавсифланади. 

Инновацион фаолиятни амалга оширишда кўплаб бошланғич синф ўқитувчилари 

қийинчиликларга дуч келишади, бу биринчи навбатда кичик ѐшдаги ўқувчиларнинг ѐши 

ва индивидуал хусусиятларига боғлиқ. Бу бошланғич мактабдаги инновацияларнинг хос 

хусусиятлари ва табиатида бевосита ѐки билвосита таъсир қилади.  

Инновациялар мазмуни ва намоѐн бўлиш шакллари жиҳатидан хилма-хилдир: 

фаолият турлари бўйича: педагогик, бошқарув; 

киритилган ўзгаришларнинг характерига кўра: радикал комбинацион, модификация; 

киритилган ўзгартиришлар кўлами бўйича: маҳаллий, модулли, тизимли; 

фойдаланиш кўлами бўйича: ягона, тарқоқ;  

юзага келиш манбасига кўра: ташқи, ички [4].  

Бошланғич синфлардаги инновациялар, биринчи навбатда, кичик ѐшдаги ўқувчиларни 

тарбиялаш ва таълим сифатини оширишга хизмат қилиши лозим.  

Самарали инновацион фаолиятни амалга ошириш учун замонавий бошланғич синф 

ўқитувчиси унинг ўзига хос хусусиятларини тушуниши, уни амалга ошириш учун зарур 

бўлган педагогик маҳоратни кашф этиши муҳимдир. Бошланғич мактаб ўқув жараѐнида 

фаол ва интерфаол ўқитиш усулларидан фойдаланиш инновацион ҳисобланади [5].  

Кўпгина бошланғич синф ўқитувчилари инновацион жараѐннинг бир қисми сифатида дарс 

схемасидан эмас, балки ўқитувчи ва ўқувчилар учун тавсиялар берадиган технологик 

харитадан фойдаланадилар. Технологик харита кичик ѐшдаги ўқувчиларни ўқитишнинг 

асосий мақсадига эришишга қаратилган: қандай ўрганишни ўргатиш [6]. Бунда 

материални оддий тушунтириш ва уни мустаҳкамлаш эмас, балки ўқувчи таълим 

жараѐнининг иштирокчисига айланади, яъни ўқувчилар ва ўқитувчи ўртасидаги ўзаро 

муносабатларга асосий эътибор берилади. Шунингдек, бошланғич синфларда инновацион 

жараѐн синфдан ташқари ишларни қамраб олиши керак. Бугунги кунда болаларни 

мактабдан кейинги машғулотларга қизиқтириш жуда муҳим, бу эса, мактабдан ташқари 

машғулотларни таълим ва тарбия учун тўлиқ ҳуқуқли маконга айлантириш имконини 

беради. 

Ҳозирги вақтда ўқитувчи инновацион технологиялардан фойдаланган ҳолда ўқувчилар 

учун синфдан ташқари ишларни янгича усулда қуриш имкониятига эга [7]. 

Бошланғич синфларда инновацияларни ривожлантиришни қуйидаги йўналишларга бўлиш 

мумкин:  

таълимни индивидуаллаштириш ва дифференциаллаштириш мақсадида янги типдаги 

мактабларни яратиш;  

янги ўқув курсларини яратиш ва жорий этиш, таълим мазмунини ўзгартириш;  

дарсликлар, ўқув қўлланмалар, дастурлар ишлаб чиқиш; 

инновацион технологиялар, усулларни жорий этиш; экспериментал майдонларни, 

синфларни яратиш;  

ўқув жараѐнига ахборот технологияларини жорий этиш [7].  

Таълимнинг янгиланиши ва янги мазмуни билан боғлиқ ҳолда услубий ва муаммоли 

инновацион жараѐнлар ажралиб туради. Муаммога йўналтирилган инновацион жараѐнлар 

ўз шахсияти ва ижтимоий аҳамиятини рўѐбга чиқаришга қаратилган муайян вазифаларни 

ҳал қилиш учун мўлжалланган [8]. 

Юқорида таъкидланганидек, бошланғич синф ўқитувчисининг инновацион фаолияти янги 

шакллар, усуллар ва ўқитиш усулларидан фойдаланишни ўз ичига олади. Яқин вақтгача 

кичик мактаб ўқувчилари дарс беришда «Алифбо» китобидан фойдаланган ҳолда битта 

усул билан шуғулланишган.  

Ҳозирги вақтда замонавий дунѐда таълимнинг кўплаб усуллари ва дастурлари мавжуд. 

Таълим тизимини янгилашдан кўзланган мақсад ўқувчи саломатлигини асраб-авайлаган 

ҳолда таълимни такомиллаштириш, истеъдод ва шахсий фазилатларни 

ривожлантиришдан иборат. Барча мактабларда компетенциявий ѐндашувга асосланган 

давлат таълим стандартига[9] ўтгандан сўнг, ўқув-билув фаолияти қобилиятни 

ривожлантириш, ўз-ўзини ривожлантириш жараѐнига айланади.  

Янгиланиш жараѐнида инновацион технологиялар кенг жорий этилмоқда. Эрта мактаб 

ѐшида ақлий қобилиятларнинг интенсив ривожланиши содир бўлади. Бу босқичда 

замонавий технологиялардан фойдаланган ҳолда унинг кейинги таълим олишига 

мустаҳкам замин яратади, бу эса, ўқув материалини тақдим этишнинг турли усулларини 

қайта кўриб чиқиш зарурлигига олиб келади.  

Янгиликлардан бири MacBook-дан бошланғич мактабда фойдаланишдир. MacBook 

бошланғич синф ўқитувчиларига ўрганишни осон ва қизиқарли қилиш имконини беради. 

Тасвирлар, видеолар ва аудиолар билан таълим лойиҳаларини яратиш учун MacBook-дан 

фойдаланишингиз мумкин. MacBook ѐрдамида сиз қўшиқларни ѐзиб олишингиз ва 

таҳрирлашингиз, рақамли тақдимотлар ва портфельлар яратишингиз ва видеолар 

тайѐрлашингиз мумкин. MacBook ва унинг иловаларидан фойдаланиш жуда осон. Унинг 

таълим жараѐнида қўлланилиши ўқув дастури талабларига тўлиқ жавоб беради. Бундан 

келиб чиққан ҳолда, бошланғич синфларда MacBookдан фойдаланиш қуйидаги 

вазифаларни ҳал қилади:  

MacBookда ишлаш имкониятлари билан танишиш; 

MacBook-дан фойдаланиш самарадорлигини кўрсатиш;  

кичик ѐшдаги ўқувчиларнинг таълимини осонлаштириш ва диверсификация қилиш.  

Ўқитувчилар MacBook-дан саводхонлик ва ѐзиш дарсларида фойдаланишлари мумкин. Бу 

кичик ѐшдаги ўқувчиларнинг нутқини бойитиш ва ривожлантиришга, ижодий ва 

математик кўникмаларни, алгоритмик фикрлашни шакллантиришга, мултимедиа 

технологиялари ва дастурлаш асосларини, шунингдек, жамоада ишлаш кўникмаларини 

шакллантиришга ѐрдам беради [10]. 

Хулоса, бошланғич синфларда инновацияларнинг жорий этилиши кичик ѐшдаги 

ўқувчиларнинг билим олишга бўлган иштиѐқини ошириш, таълим технологияларини 

янгилаш, таълим хизматлари сифатини ошириш, давлат буюртмасини бажаришга хизмат 

қилишилозим. 

